
ᐅᑎᕐᕕᖃᕐᓂᖅ ᑎᑎᖅᑲᑎᒍᑦ ᐊᐱᖅᑯᑕᐅᓯᒪᔪᒥᑦ 
 

ᐊᐱᕆᔪᖅ:  ᔮᓐ ᒪᐃᓐ, ᒪᓕᒐᓕᐅᖅᑎ ᐊᕐᕕᐊᕐᒥᐅᓄᑦ ᐊᒻᒪᓗ ᑎᑭᕋᕐᔪᐊᕐᒥᐅᓄᑦ 
       

ᐊᐱᔭᐅᔪᖅ:  ᖁᐊᓴ ᑯᓱᒐᖅ, ᒥᓂᔅᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓄᑦ 
 

ᓈᓴᐅᑖ:  88-5(2) 
 

ᐅᓪᓗᖅ:   ᔫᓂ 9, 2021 
 

ᐱᔾᔪᑎᖓ:  ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑎᓄᑦ ᖃᓄᐃᓕᖓᓕᕐᓂᖏᑦ ᐊᕐᕕᐊᓂ ᑎᑭᕋᕐᔪᐊᕐᒥᓪᓗ 
 

 

ᐊᐱᖅᑯᑎ(ᖏᑦ):  
 

1. ᑐᓴᖅᑕᐅᔪᖅ ᓇᓗᓇᐃᖅᑕᐅᑎᓪᓗᒍ ᑕᐃᑲᙶᖅᑐᒥᑦ ᑎᑎᕋᖅᓯᒪᔪᓂᑦ ᐊᐱᖅᑯᑎᒧᑦ ᐅᑎᕐᕕᒋᓗᒍ 45-

5(2), ᖃᓄᐃᓕᖓᓚᐅᖅᐸ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᖏᓐᓂ ᐊᕐᕕᐊᓂ 

ᑎᑭᕋᕐᔪᐊᒥᒡᓗ ᔫᓂ 1, 2021ᒥ ᐱᒋᐊᕐᓗᒍ? 
 

ᐆᒃᑑᑎᒋᔭᐅᔪᖅ: 

ᐃᖅᑲᓇᐃᔮᖏᑎᒍᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᓐᓂ, ᓇᓪᓕᐊ ᐃᖅᑲᓇᐃᔮᑦ ᐃᓐᓄᒃᓯᒪᕙᑦ ᒪᑯᐊ 

ᒪᓕᓪᓗᒋᑦ: 

a) ᐃᖅᑲᓇᐃᔭᐃᓐᓇᖅᑐᑦ; 

b) ᐃᓱᓕᕝᕕᒃᓴᖃᖅᑐᓃᑦᑐᑦ; 

c) ᐃᖅᑲᓇᐃᔭᑲᐃᓐᓇᖅᑐᑦ; 

d) ᐱᓕᕆᐊᔅᓴᓂᑦᑎᑕᐅᓯᒪᔪᑦ ᐊᖏᖃᑎᒌᒍᑎᑎᒍᑦ; ᐊᒻᒪ 

e) ᐱᓕᕆᕝᕕᐅᑉ ᐃᓗᐊᓂ ᓅᓯᒪᔪᑦ ᐊᓯᐊᓂ ᐃᖅᑲᓇᐃᔮᒧᑦ ᐊᒻᒪ/ᐅᕝᕙᓘᓐᓃᑦ ᐱᓕᕆᕝᕕᐅᑉ 

ᐊᓯᐊᓄᑦ? 
 

ᑭᐅᔾᔪᑎᖓ: 

ᐃᖅᑲᓇᐃᔭᐃᓐᓇᖅᑐᓄᑦ ᐃᓐᓄᑦᑕᐅᓯᒪᔪᑦ ᑮᓇᐅᔭᖃᖅᑎᑕᐅᖏᓐᓇᖅᑐᑦ ᑖᒃᑯᐊ ᐃᖅᑲᓇᐃᔮᕆᐅᔭᐅᔪᑦ. 

ᐃᓱᓕᕝᕕᖃᖅᑎᑕᐅᔪᑦ ᐃᖅᑲᓇᐃᔮᑦ ᐊᔾᔨᒌᖏᑦᑑᑕᐅᒻᒪᑕ ᐃᓱᓕᕝᕕᖏᑕ ᐅᓪᓗᖏᑦ (ᐅᑦᑑᑎᒋᓗᒍ., 

ᑮᓇᐅᔭᓕᕆᓂᐅᑉ ᓇᓗᓇᐃᒃᑯᑕᖓ 4 ᐃᖅᑲᓇᐃᔮᑦ). ᐃᖅᑲᓇᐃᔭᑲᐃᓐᓇᖅᑎᑕᐅᔪᑦ ᕿᓚᒻᒥᐅᖃᑦᑕᖅᐳᑦ 

ᐃᓂᖏᓐᓂ, ᓄᑖᙳᖅᑎᑕᐅᒐᔪᓲᖑᓪᓗᑎᑦ ᑕᖅᑮᑦ ᑎᓴᒪᑦ ᓈᓯᒪᓕᖅᑎᓪᓗᒋᑦ. 

ᐃᖅᑲᓇᐃᔭᑲᐃᓐᓇᖅᑎᑕᐅᔪᓃᑦᑐᑦ ᐃᓄᒃᓯᒪᖏᑦᑐᓂᑦ ᐃᖅᑲᓇᐃᔮᓂᑦ ᐃᓂᖃᖅᑎᑕᐅᖃᑦᑕᖅᑐᑦ 

ᐃᓐᓄᑦᑕᐅᓇᓱᐊᕐᓂᖓᓂ ᐃᖅᑲᓇᐃᔭᖅᑐᓕᕆᔨᒃᑯᓐᓄᑦ ᐱᓕᕆᐊᖑᑎᓪᓗᒍ, ᐅᕝᕙᓘᓐᓃᑦ 

ᑮᓇᐅᖃᖅᑎᑕᐅᖏᓐᓇᕈᓐᓇᖅᓯᑉᐸᑦ ᓴᓂᕐᕙᑦᑕᐅᓯᒪᔪᓂᑦ ᐃᖅᑲᓇᐃᔮᔅᓴᐅᔪᖅ ᐃᖅᑲᓇᐃᔭᖅᑎᑖᒧᑦ 



ᓈᓴᐅᑎᑖᖅᓯᒪᓕᖅᑎᓪᓗᒋᑦ. ᐃᓚᖓᓐᓂᒃ, ᑮᓇᐅᔭᖃᖅᑎᑕᐅᖃᑦᑕᖏᑦᑐᑦ ᐃᖅᑲᓇᐃᔭᑲᐃᓐᓇᖅᑐᒧᑦ 

ᐃᓐᓄᔅᓯᓯᒪᖃᑦᑕᖅᑐᑦ ᐱᓕᕆᐊᔅᓴᖃᓗᐊᓕᖅᑎᓪᓗᒋᑦ ᐅᕿᓪᓕᑎᕆᔨᐅᓂᐊᖅᑐᒥᑦ. 

ᑖᒃᑯᐊ ᐊᑖᓃᑦᑐᑦ ᑎᑎᕋᖅᑕᐅᓯᒪᔪᑦ ᑕᑯᓗᒋᑦ ᖃᓄᐃᓕᖓᓕᕐᒪᖔᑕ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐱᓕᕆᕝᕕᖓᓐᓂᒃ ᐃᖅᑲᓇᐃᔭᖅᑎᖏᑦ ᓄᓇᓕᓐᓃᑦᑐᑦ ᐊᕐᕕᐊᓂᑦ ᐊᒻᒪᓗ ᑎᑭᕋᔪᐊᕐᒥ. 

ᑐᑭᓯᑎᑦᑎᔾᔪᑕᐅᔪᓕᒫᑦ ᑕᒪᕐᒥᒃ ᓇᓚᒎᖅᓯᒪᑦᑎᐊᖅᐳᑦ ᔫᓂ 1, 2021ᒥ ᐱᒋᐊᖅᓯᒪᔪᑦ. 
 

ᐊᕐᕕᐊᓂ − ᐃᖅᑲᓇᐃᔭᖅᑏᑦ ᖃᓄᐃᓕᖓᓂᖏᑦ 

ᐃᖅᑲᓇᐃᔮᖅ ᖃᓄᐃᑦᑑᓂᖓ ᐅᓄᕐᓂᖏᑦ ᐃᖅᑲᓇᐃᔮᕆᔭᑦ 

ᐃᖅᑲᓇᐃᔭᐃᓐᓇᖅᑐᑦ (ᐅᓪᓗᓕᒫᑦᑕᖅᑐᑦ) 22 

ᐃᖅᑲᓇᐃᔭᐃᓐᓇᖅᑐᑦ (ᐅᓪᓘᑉ ᐃᓚᐃᓐᓇᖓᓂ) 0 

ᐃᓱᓕᕝᕕᒃᓴᖃᖅᑐᓃᑦᑐᑦ (ᑮᓇᐅᔭᓕᕆᓂᐅᑉ 

ᓇᓗᓇᐃᒃᑯᑕᖓ 4) 

1 

ᐃᖅᑲᓇᐃᔭᑲᐃᓐᓇᖅᑐᑦ (ᐃᓄᒃᑕᐅᓇᓱᐊᕐᓂᖓᓂ 

ᐃᖅᑲᓇᐃᔭᐃᓐᓇᕐᓂᐊᖅᑐᒧᑦ) 

27 

ᐱᓕᕆᐊᔅᓴᖃᖅᑎᑕᐅᔪᑦ ᑳᓐᑐᕌᒃᑎᒍᑦ 0 

ᐃᓇᖐᔪᑦ 0 

ᐃᓗᐊᓂ ᓅᑕᐅᓯᒪᔪᑦ ᐃᖅᑲᓇᐃᔭᖅᑏᑦ 0 

 

ᑎᑭᕋᕐᔪᐊᒥᑦ − ᐃᖅᑲᓇᐃᔭᖅᑏᑦ ᖃᓄᐃᓕᕐᓂᖏᑦ 

ᐃᖅᑲᓇᐃᔮᖅ ᖃᓄᐃᑦᑑᓂᖓ ᐅᓄᕐᓂᖏᑦ ᐃᖅᑲᓇᐃᔮᕆᔭᑦ 

ᐃᖅᑲᓇᐃᔭᐃᓐᓇᕋᔭᖅᑐᖅ  7 

ᐃᖅᑲᓇᐃᔭᐃᓐᓇᕋᔭᖅᑐᖅ (ᐅᓪᓘᑉ ᐃᓚᐃᓐᓇᖓᓂ) 0 

ᐃᓱᓕᕝᕕᒃᓴᖃᖅᑐᓃᑦᑐᑦ (ᑮᓇᐅᔭᓕᕆᓂᐅᑉ 

ᓇᓗᓇᐃᒃᑯᑕᖓ 4) 

1 

ᐃᖅᑲᓇᐃᔭᑲᐃᓐᓇᖅᑐᑦ (ᐃᓄᒃᑕᐅᓇᓱᐊᕐᓂᖓᓂ 

ᐃᖅᑲᓇᐃᔭᐃᓐᓇᕐᓂᐊᖅᑐᒧᑦ) 

2 

ᐱᓕᕆᐊᔅᓴᖃᖅᑎᑕᐅᔪᑦ ᑳᓐᑐᕌᒃᑎᒍᑦ 0 

ᐃᓇᖐᔪᑦ 6 

ᐃᓗᐊᓂ ᓅᑕᐅᓯᒪᔪᑦ ᐃᖅᑲᓇᐃᔭᖅᑏᑦ 0 

 

2. ᐱᒋᐊᕐᓗᓂ ᔫᓂ 1, 2021ᒥ, ᓇᓪᓕᐊ ᐃᖅᑲᓇᐃᔮᑦ ᐊᕐᕕᐊᓂ ᑎᑭᕋᕐᔪᐊᒥᒡᓗ ᐃᓐᓄᒃᓯᒪᖏᓚᑦ? 
 

ᑭᐅᔾᔪᑎᖓ: 

ᐱᒋᐊᕐᓗᓂ ᔫᓂ 1, 2021ᒥ, 14 ᐃᖅᑲᓇᐃᔮᑦ 37ᖑᓪᓗᑎᑦ ᐃᖅᑲᓇᐃᔮᒃᓴᑦ ᐊᕐᕕᐊᓂᑦ ᐊᒻᒪᓗ 8 

ᐃᖅᑲᓇᐃᔮᑦ 16ᖑᓪᓗᑎᑦ ᐃᖅᑲᓇᐃᔮᒃᓴᑦ ᐃᓐᓄᒃᓯᒪᙱᑦᑐᑦ. ᑕᐃᒪᐃᒃᑲᓗᐊᖅᑎᓪᓗᒍ, ᐃᓚᖏᑦ 

ᐃᖅᑲᓇᐃᔮᒃᓴᑦ ᐃᖅᑲᓇᐃᔭᐃᑲᐃᓐᓇᖅᑎᑕᐅᔪᓄᑦ ᐃᓐᓄᒃᑕᐅᓯᒪᕗᑦ ᐃᖅᑲᓇᐃᔭᖅᑎᒃᓴᖅᓯᐅᕈᑕᐅᑎᓪᓗᒍ. 

ᑕᑯᓗᒍ ᐊᑖᓂᑦᑐᑦ ᑎᑎᕋᖅᓯᒪᔪᓂ ᐃᖅᑲᓇᐃᔮᑦ ᑕᐃᒎᓯᖏᑦᑎᒍᑦ. 
 

ᐊᕐᕕᐊᑦ − ᐃᓐᓄᒃᓯᒪᙱᑦᑐᑦ 

ᐃᖅᑲᓇᐃᔮᑉ ᑕᐃᒎᓯᐊ ᐃᖅᑲᓇᐃᔮᑉ 

ᖃᓄᐃᑦᑑᓂᖓ 

ᖃᓄᐃᓕᖓᓕᕐᓂᖏᑦ 

1. ᓄᓇᓕᖕᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᖏᑦᑐᖅ − 

ᐃᖅᑲᓇᐃᑲᐃᓐᓇᖅᑐᒧᑦ 

ᐃᓐᓄᒃᑕᐅᓯᒪᔪᖅ 



2. ᓄᓇᓕᖕᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᖏᑦᑐᖅ − 

ᐃᖅᑲᓇᐃᑲᐃᓐᓇᖅᑐᒧᑦ 

ᐃᓐᓄᒃᑕᐅᓯᒪᔪᖅ 

3. ᓄᓇᓕᖕᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᖏᑦᑐᖅ − 

ᐃᖅᑲᓇᐃᑲᐃᓐᓇᖅᑐᒧᑦ 

ᐃᓐᓄᒃᑕᐅᓯᒪᔪᖅ 

4. ᐊᖏᕐᕋᒥ ᓄᓇᓕᖕᓂᓗ ᐃᑲᔪᖅᑎ I ᐃᖅᑲᓇᐃᔭᐃᓐᓇᕋᔭᖅᑐᖅ − 

ᑮᓇᐅᔭᓕᕆᓂᐅᑉ 

ᓇᓗᓇᐃᒃᑯᑕᖓ 41 

ᐃᓐᓄᒃᓯᒪᙱᑦᑐᑦ   

5. ᐊᖏᕐᕋᒥ ᓄᓇᓕᖕᓂᓗ ᐃᑲᔪᖅᑎ I ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

6. ᐱᔪᓐᓇᐅᑎᓕᒃ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᖏᑦᑐᖅ − 

ᐃᖅᑲᓇᐃᑲᐃᓐᓇᖅᑐᒧᑦ 

ᐃᓐᓄᒃᑕᐅᓯᒪᔪᖅ 

7. ᐃᓱᒪᓕᕆᔨ ᐱᓕᕆᔅᓴᖃᖅᑎᑕᐅᔪᑦ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

8. ᐃᓱᒪᓕᕆᓂᕐᒧᑦ 

ᐅᐃᕆᔾᔪᑕᐅᕙᒃᑐᓄᓪᓗ (MHA) 

ᐃᑲᔪᖅᑎ 

ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

9. ᐃᓱᒪᓕᕆᓂᕐᒧᑦ ᒪᒃᑯᒃᑐᓕᕆᔨᓄᑦ 

ᐱᓕᕆᐊᒃᓴᓕᕆᔨ 

ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

10. ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

11. ᐃᓱᒪᓕᕆᓂᕐᒧᑦ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

12. ᓄᓇᓕᓐᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

13. ᐃᕐᓂᓱᒃᓰᔨ ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

14. ᐊᖓᔪᖅᑳᖅ ᐊᖏᕐᕋᒥᑦ 

ᓄᓇᓕᖕᓂᓪᓗ ᑲᒪᔨᓄᑦ 

ᐃᖅᑲᓇᐃᔭᐃᓐᓇᕋᔭᖅᑐᖅ    ᐃᓐᓄᒃᓯᒪᙱᑦᑐᑦ 

 

ᑎᑭᕋᕐᔪᕐᒥ − ᐃᓐᓄᒃᓯᒪᙱᑦᑐᑦ 

ᐃᖅᑲᓇᐃᔮᑉ ᑕᐃᒎᓯᐊ ᐃᖅᑲᓇᐃᔮᑉ 

ᖃᓄᐃᑦᑑᓂᖓ 

ᖃᓄᐃᓕᖓᓂᖓ 

1. ᐊᖏᕐᕋᒥ ᓄᓇᓕᖕᓂᓗ ᐃᑲᔪᖅᑎ 

II 

ᐃᖅᑲᓇᐃᔭᐃᓐᓇᕋᔭᖅᑐᖅ 

− ᑮᓇᐅᔭᓕᕆᓂᐅᑉ 

ᓇᓗᓇᐃᒃᑯᑕᖓ 4 

ᐃᓐᓄᒃᓯᒪᙱᑦᑐᑦ  

2. ᐊᖏᕐᕋᒥ ᓄᓇᓕᖕᓂᓗ ᐃᑲᔪᖅᑎ 

II 

ᐃᖅᑲᓇᐃᔭᐃᓐᓇᕋᔭᖅᑐᖅ 

− ᑮᓇᐅᔭᓕᕆᓂᐅᑉ 

ᓇᓗᓇᐃᒃᑯᑕᖓ 4 

ᐃᓐᓄᒃᓯᒪᖏᑦᑐᖅ − 

ᐃᖅᑲᓇᐃᔭᑲᐃᓐᓇᖅᑐᒧᑦ 

ᐃᓐᓄᒃᑕᐅᓯᒪᔪᖅ 

3. ᓄᓇᓕᖕᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ ᐃᓐᓄᒃᓯᒪᖏᑦᑐᖅ − 

ᐃᖅᑲᓇᐃᔭᑲᐃᓐᓇᖅᑐᒧᑦ 

ᐃᓐᓄᒃᑕᐅᓯᒪᔪᖅ  

4. ᐃᓱᒪᓕᕆᓂᕐᒧᑦ ᒪᒃᑯᒃᑐᓕᕆᔨᓄᑦ 

ᐱᓕᕆᐊᒃᓴᓕᕆᔨ 

ᐃᖅᑲᓇᐃᔭᐃᓐᓇᕋᔭᖅᑐᖅ ᐃᓐᓄᒃᓯᒪᙱᑦᑐᑦ  

 
1 ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᖏᖅᑕᐅᓂᖃᓚᐅᖅᑐᑦ ᐃᖅᑲᓇᐃᔭᖅᑎᑖᕈᓐᓇᖅᓯᖁᓪᓗᒋᑦ ᑖᒃᑯᐊ ᐊᖏᕐᕋᒥ 

ᓄᓇᓕᖕᓂᓗ ᐃᑲᔪᖅᑎᓂᑦ ᐃᖅᑲᓇᐃᔭᐃᓐᓇᕋᔭᖅᑐᓂᑦ. 



5. ᓄᓇᓕᓐᓂ ᑭᒍᑎᑦᑎᐊᕙᓕᕆᓂᕐᒧᑦ 

ᑲᒪᔨ 

ᐃᖅᑲᓇᐃᔭᐃᓐᓇᕋᔭᖅᑐᖅ ᐃᓐᓄᒃᓯᒪᙱᑦᑐᑦ  

6. ᐅᖃᒪᐃᓐᓂᕐᓂᐊᕐᕕᖕᒥ ᐃᑲᔪᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ ᐃᓐᓄᒃᓯᒪᙱᑦᑐᑦ  

7. ᐱᔪᓐᓇᐅᑎᓕᒃ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ ᐃᓐᓄᒃᓯᒪᙱᑦᑐᑦ  

8. ᓄᓇᓕᓐᓂ ᐋᓐᓂᐊᓯᐅᖅᑎ ᐃᖅᑲᓇᐃᔭᐃᓐᓇᕋᔭᖅᑐᖅ ᐃᓐᓄᒃᓯᒪᙱᑦᑐᑦ  

 

9. ᔫᓂ 1, 2019ᒥ ᔫᓂ 1, 2021ᒧ, ᖃᓄᑎᒋ ᐃᖅᑲᓇᐃᔭᖅᑎᔅᓴᖃᖅᓯᙱᓚᑦ (ᐃᖅᑲᓇᐃᔭᖅᑎ 

ᐊᓯᔾᔨᖅᓯᒪᕗᑦ ᐃᓐᓄᒃᓴᒪᖏᑦᑐᓪᓗ) ᐊᒃᑐᖅᑕᐅᓯᒪᓂᖏᑦ ᖃᓄᑎᒋᐅᕙ ᐱᓕᕆᐊᔅᓴᖃᖅᑎᑕᐅᓯᒪᑎᓪᓗᒋᑦ 

ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ ᐊᕐᕕᐊᓂ ᑎᑭᕋᕐᔪᐊᒥᒡᓗ? 
 

ᑭᐅᔾᔪᑎᖓ: 

ᐊᕐᕌᒍᑕᒫᖅ, ᐃᓚᖓᒍᑦ ᐊᑐᖅᑕᐅᖃᑦᑕᖅᑐᖅ ᐋᓐᓂᐊᕕᒃ ᐱᔨᑦᑎᕈᑎᖏᓐᓂᑦ ᓄᖅᑲᖓᑎᑦᑎᖃᑦᑕᕆᐊᖃᖅᑐᑦ 

ᐱᓪᓗᒍ ᐃᖅᑲᓇᐃᔭᖅᑎᖃᑦᑎᐊᖏᓐᓂᕐᒧᑦ ᐊᒻᒪᓗ ᐱᓕᕆᔪᓐᓇᖅᑐᓂᑦ ᐊᔪᕐᓇᖅᑎᓪᓗᒍ, 

ᓄᖅᑲᖓᑎᑦᑎᓂᖏᑦ ᐅᓪᓘᓐᓂᒃ ᒪᕐᕉᓐᓄᒃ ᐊᑯᓂᐅᑎᒋᔪᓐᓇᖅᑐᖅ ᐊᒻᒪᓘᓐᓃᑦ ᐱᓇᓱᐊᕈᓯᒐᓚᖕᓄᓪᓘᓐᓃᑦ. 

ᐱᔨᑦᑎᕈᑎᖏᓐᓂᑦ ᓄᖅᑲᖓᑎᑦᑎᑎᓪᓗᒋᑦ ᓇᓗᓇᐃᖅᓯᔪᖅ ᑖᓐᓇ ᒪᑐᐃᖓᔫᒐᓗᐊᖅ 

ᐃᑲᕐᕋᕆᖃᑦᑕᖅᑕᖏᓐᓂᑦ ᐊᐅᓚᓂᕆᔭᕆᐊᓕᖏᓐᓂᑦ; ᑭᓯᐊᓂᓕ, ᐃᓂᔅᓴᓕᐅᖅᑕᐅᓯᒪᔪᑦ 

ᑭᓪᓕᖃᖅᑎᑕᐅᓪᓗᑎᑦ ᐊᒥᓲᓂᖏᑦ ᐊᒻᒪᓗ ᐋᓐᓂᐊᖃᕐᓇᖏᑦᑐᓕᕆᔾᔪᑎᖏᓪᓗ ᐊᑐᓐᓇᐅᔪᑦ. 

ᑕᐃᒪᐃᖃᑦᑕᖅᑎᓪᓗᒍ, ᐋᓐᓂᐊᕕᖕᒥᑦ ᐃᖅᑲᓇᐃᔭᖅᑐᑦ ᑐᐊᕕᕐᓇᖅᑐᖃᖅᑎᓪᓗᒍ ᐱᓕᕇᓇᖃᑦᑕᖅᐳᑦ 

ᐃᑲᔪᕋᓱᐊᖅᖢᓂ ᐋᓐᓂᐊᕕᖕᒥᑦ ᓄᓇᕗᒻᒥᐅᓪᓗ ᐊᑦᑕᕐᓇᖅᑐᒦᖁᓇᒋᑦ. ᐱᔭᕆᐊᖃᓪᓚᕆᑦᑐᑦ ᐱᓕᕆᐊᔅᓴᖏᑦ 

ᓲᕐᓗ ᒪᑯᐊ ᓯᖓᐃᔪᑦ ᖃᐅᔨᓴᖅᑕᐅᓂᖏᑦ, ᓄᑕᕋ ᐃᓄᓕᓵᖅᑐᑦ ᖃᐅᔨᓴᖅᑕᐅᓂᖏᑦ, ᐊᒻᒪᓗ 

ᑐᐊᕕᕐᓇᖅᑐᖅ/ᑲᒪᒋᔭᐅᑲᐅᑎᒋᔭᕆᐊᓖᑦ ᑲᔪᓰᓐᓇᖅᖃᑐᑦ ᐃᖅᑲᓇᐃᔭᖅᑎᑭᖅᓱᕋᓗᐊᖅᑎᓪᓗᒋᑦ.  
 

ᑖᒪᒃᑯᐊ ᐊᒃᑯᑐᐃᓯᒪᓂᕆᖃᑦᑕᖅᑕᖏᑦ ᐱᔭᕆᐊᑭᙱᒻᒪᑕ ᐅᑭᐊᖅ/ᐅᑭᐅᖅ 2020/21 ᐱᔨᑦᑎᕈᑎᖏᑦ 

ᐊᑦᑐᖅᑕᐅᓯᒪᔪᒻᒪᕆᐅᓂᖏᓐᓄᑦ ᓄᕙᕐᔪᐊᕐᓇᖅ-19ᒧᑦ ᓄᖅᑲᖓᑎᑦᑎᒍᑕᐅᔪᓄᑦ ᐊᒻᒪᓗ 

ᓯᐊᒻᒪᔅᓯᒪᔪᖃᓚᐅᕐᓂᖓᓄᑦ ᐊᕐᕕᐊᑦ ᓄᓇᖓᓐᓂᒃ ᐊᒻᒪᓗ ᑎᑭᕋᔪᐊᕐᒥᑦ. ᖃᐅᔨᒪᔭᐅᔭᕆᐊᖃᕐᒥᔪᖅ ᑖᒃᑯᐊ 

ᑐᐊᕕᕐᓇᖅᑐᓕᕆᔨᐅᔪᑦ ᐱᓕᕆᖃᑎᒌᑦ ᐊᕐᕕᐊᓅᖅᑎᑕᐅᓚᐅᖅᑐᑦ ᑎᑭᕋᔪᐊᕐᒧᓪᓗ ᐃᑲᔪᕆᐊᖅᑎᑕᐅᓪᓗᑎᑦ 

ᓯᐊᒻᒪᑐᖃᖅᓯᒪᑎᓪᓗᒍ. 
 

ᐃᖅᑲᓇᐃᔭᖅᑎᔅᓴᖃᑦᑎᐊᖏᓐᓂᕐᒧᑦ ᖃᓄᐃᒍᑕᐅᔪᑦ ᐊᒃᑯᑐᐃᓯᒪᓂᖃᖃᑦᑕᕐᓂᖓ 

ᐱᓕᕆᔅᓴᖏᓐᓄᑐᐊᖑᖃᑦᑕᖏᒻᒪᑦ ᐋᓐᓂᐊᖃᕐᓇᙱᑦᑐᓕᕆᓂᕐᒧᑦ ᐱᔨᑦᑎᕈᑎᖏᓐᓂᑦ ᑭᓯᐊᓂᑦᑕᐅᖅ 

ᐃᖅᑲᓇᐃᔭᖅᑎᖏᓪᓗ ᐱᖃᑕᐅᕙᒻᒪᑕ. ᐃᒪᓐᓇᐅᒻᒪᑦ, ᐃᖅᑲᓇᐃᔭᖅᑎᖃᑦᑎᐊᖏᓗᐊᕐᓂᕐᒧᑦ 

ᐊᓯᔾᔨᖅᑕᕈᑕᐅᓂᖅᓴᐅᓕᖅᐸᒻᒪᑕ ᐃᖅᑲᓇᐃᔭᖅᑎᖏᓐᓂᑦ. ᑲᓇᑕᓕᒫᒥᑦ ᒫᓐᓇ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᐃᖅᑲᓇᐃᔭᖅᑎᑭᖅᓱᖅᑐᑦ ᓇᒥᑐᐃᓐᓇᓕᒫᖅ, ᐱᓗᐊᖅᑐᒥ ᖃᐅᔨᒪᓇᖅᑐᖅ ᐊᒃᑐᐃᓯᒪᓂᖓ 

ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᔅᓴᖃᑦᑎᐊᖏᑦᑐᑦ ᒫᓐᓇ, ᑕᒪᓐᓇ ᐱᕙᓪᓕᐊᒍᑕᐅᓯᒪᓪᓚᕆᑦᑐᓂᑦ 

ᓄᕙᒡᔪᐊᕐᓇᖅ-19 ᐊᒥᓱᓄᑦ ᖃᓂᒻᒪᓐᓇᐅᔪᖅ ᐱᔾᔪᑕᐅᓪᓗᓂ. ᐱᔾᔪᑕᐅᖃᑕᐅᒻᒥᔪᑦᑕᐅᖅ ᐊᓯᖏᑦ ᒪᑯᐊ, 

ᐃᖅᑲᓇᐃᔭᖅᑎᓄ ᐃᒡᓗᑭᒃᓴᓗᐊᕐᓂ ᐊᒃᑐᐃᔪᖅ ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐃᖅᑲᓇᐃᔭᖅᑎᑖᖅᓱᕐᓂᕐᒥᑦ 

ᐃᓐᓄᔅᓯᒪᖏᑦᑐᓂᑦ ᐃᖅᑲᓇᐃᔭᐃᓐᓇᕋᔭᖅᑐᓂᑦ. ᖃᐅᔨᓯᒪᓕᕋᕕᑦ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ 

ᓂᕆᐅᒋᔭᖃᖅᑐᑦ ᐃᖅᑲᓇᐃᔭᖅᑎᔅᓴᖃᔾᔮᖏᓐᓂᖏᓐᓂᑦ ᓄᓇᓕᓐᓂᑦ ᐋᓐᓂᐊᕐᕕᖏᓐᓂᑦ ᓄᓇᕗᓕᒫᒥᑦ 

ᑕᒫᓂ ᐊᐅᔭᕆᔭᑦᑎᓐᓂᑦ. ᒫᓐᓇᐅᑦᑎᓪᓗᒍ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐊᕐᕕᐊᓂᑦ ᑎᑭᕋᔪᐊᕐᒥᓗ 

ᐋᓐᓂᐊᕕᖏᑦ ᒪᑐᓯᒪᔾᔮᖏᓐᓂᖏᓐᓂᑦ ᖃᐅᔨᒪᕙᒌᑦᑐᑦ ᑕᒪᑐᒪᓂ ᐊᐅᔭᒥ. ᑕᐃᒪᐃᒃᑯᓗᐊᖅᑎᓪᓗᒍᓕ 

ᓇᓗᓇᖏᑦᑐᖅ ᖃᖓᑐᐃᓐᓇᒃᑯᑦ ᓇᓪᓕᐊᓂᑐᐃᓐᓇᑦᑎᐊᖅ ᓄᓇᓕᒻᒥ ᐃᖅᑲᓇᐃᔭᖅᑎᖏᑕ 

ᖃᓄᐃᓕᖓᓂᖏᑦ ᐊᓯᔾᔨᑲᓪᓚᒍᓐᓇᕐᒪᑕ.  
 

ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᑲᔪᓯᕙᓪᓕᐊᖏᓐᓇᖅᑐᑦ ᐊᔅᓱᕈᕐᓗᑎᑦ ᐱᓕᕆᐊᖃᖃᑦᑕᖅᑐᑦ ᕿᒥᕐᕈᓪᓗᑎᑦ 

ᖃᓄᖅᑑᖅᓯᒪᓂᒃᑯᑦ ᑕᒪᒃᑯᐊ ᓈᒻᒪᙱᒍᑕᐅᔪᑦ ᐋᖅᑭᒋᐊᕈᑎᔅᓴᖏᓐᓂᑦ ᕿᓂᖃᑦᑕᖅᑐᑦ. ᐃᓚᒋᓗᒍᓗ 



ᖃᓂᑦᑐᒧᑦ ᖃᓄᖅᑑᕈᑕᐅᓯᒪᔪᑦ ᑐᑭᒧᐊᒍᑎᔅᓴᓕᐊᑦ ᐱᓗᐊᕈᓐᓃᖅᑎᑦᑎᓂᕐᒧᑦ ᐃᖅᑲᓇᐃᔭᖅᑎᑭᔅᓱᓗᐊᕐᓂᕐᒥᑦ 

ᓄᓇᕘᓕᒫᒥ, ᐋᓐᓂᐊᖃᕐᓇᙱᑦᑐᓕᕆᔨᒃᑯᑦ ᐱᓕᕆᕙᓪᓕᐊᔪᑦ ᓯᕗᓂᑦᑎᓐᓂᑦ ᐋᖅᑭᒋᐊᕈᑎᒃᓴᓄᑦ 

ᐊᑯᓂᐅᔪᒃᑯᑦ ᑲᔪᓰᓐᓇᕈᓐᓇᖅᑐᒥᑦ ᐊᓯᔾᔨᓯᒍᑕᐅᓗᓂ ᐋᖅᑭᐅᒪᑦᑎᐊᕈᓐᓇᓕᖁᓪᓗᒍ 

ᐋᓐᓂᐊᖃᕐᓇᙱᑦᑐᓕᕆᔨᒃᑯᓐᓂᑦ ᐃᖅᑲᓇᐃᔭᖅᑎᖏᑦ. ᐊᖅᑯᑎᒋᔭᐅᓂᐊᖅᑐᖅ ᓴᙵᑦᑎᒋᐊᖅᑎᑦᑎᓂᕐᒧᑦ 

ᓄᓇᕗᒻᒥ ᐋᓐᓂᐊᓯᐅᖅᑎᓂᑦ ᐃᖅᑲᓇᐃᔭᖅᑎᖁᑎᖏᓐᓂᑦ 2021-2026 ᑖᓐᓇ ᓴᖅᑭᖅᑕᐅᓂᐊᖅᑐᖅ 

ᐱᓇᓱᐊᕈᓯᐅᓂᐊᖅᑐᓂᑦ ᐊᒡᒋᖅᑐᓂᑦ. 

 


